
Taparsi

Rita Saliba

artilmew Bonnici ma kellux hbieb, izda kien jattendi ghal kull funeral
li jsir fir-rahal.

Jintasab fuq wara jifga 1-biki f’maktur. Mhux ghall-mejjet kien jibki, izda
xhin kien ihares lejn il-korsiji mimlijin, il-kor tat-tfal, it-tebut mimli fjuri...
igib quddiem ghajnejh il-funeral tieghu go knisja vojta b’Dun Nikol jghid
kelmtejn dwaru lill-bankijiet bl-abbati jittewweb hdejh.

Ghodwa wahdadahhalha f’rasuli jikri kumpanijata’ atturi. Kitbilhom skript
ta’ quddiesa ta’ funeral. Ghazel teatru miftuh, kera s-siggijiet u ordna kuruni
tal-fjuri b’biljetti marbutin ma’ zigarelli vjola. Hekk kif bdiet it-taparsi quddiesa,
Bartilmew hass dmugh jahraq igelben ma’ wiccu. Il-qassis attur ipprietka I-linji
mirquma bl-akbar sengha. Semma 1-virtujiet ta’ Bartilmew Bonnici, il-hajja
ezemplari li dejjem ghex, li qatt ma xerred kalunnji dwar il-proxxmu, il-karita
li ghamel bla qatt daqq trombi u li mnalla kien hu biex issewwiet il-koppla
tal-knisja. .. Bartilmew qasam qalbu tassew. Ipprova jrazzan il-biki. Fi ftit hin
sab ruhu jixher u jolfoq. Izda l-atturi hadmu 1-parti tajjeb. Ma tawx kas tal-ilfiq
u komplew ghaddejjin b’xogholhom.

Fl-ahhar tal-quddiesa rrectata, hekk kif 1-atturi reffiegha daru mat-tebut, tir
ta’ pistola rieghed il-post. Bartilmew spara ghal rasu. Izda kien gabbad 1-aqwa
atturi, hallashom tajjeb. Laghbu l-parti ta’ qraba soghbiena, ixxuttaw demghat
invizibbli minn ghajnejhom u hargu bil-mod mix-xena f’korteo sieket.

